
GOUVÈNÈ HOCHUL ANONSE KAT NOUVO SIT TÈS COVID-19 NAN ESTASYON 
TREN MTA YO  

  
Sit yo fè pati efò kontinyèl pou konbat vag ivè nan ka COVID yo  

  
Tès san randevou yo pral disponib nan 125th Street (Liy A/B/C/D) ak nan Pak 

Bedford (Liy B/D) apati 11 janvye  
  

Disponib nan Queens Plaza ak Coney Island Stillwell apati 12 janvye  
  

Tès yo deja disponib nan sèt estasyon tren apati desanm  
  
Gouvènè Kathy Hochul te anonse jodi a ke tès COVID-19 yo pral disponib nan kat 
nouvo sit nan arè estasyon tren Otorite Transpò Metwopoliten (Metropolitan 
Transportation Authority, MTA) apati semèn pwochèn. Opòtinite tès siplemantè sa yo 
swiv sèt estasyon tren ki deja ofri tès san randevou.  
  
"N ap kontinye konbat vag ivè a avèk tout zouti ki nan dispozisyon nou epi asire 
disponibilite tès yo yon bann kote rete yon pati enpòtan nan estrateji nou", Gouvènè 
Hochul te deklare. "Pandan n ap raple Nouyòkè yo pou yo tounen travay, nou vle ou 
konnen ke tren yo san danje epi tès yo disponib byen fasil nan anpil estasyon. Li fasil 
ak rapid, kidonk soti epi pwofite fason fasil sa a pou asire ou menm ak pwòch ou yo 
rete san danje".  
  
Yo pral ofri tès PCR san randevou yo nan:  
  
Apati madi 11 janvye  

• Manhattan: Estasyon 125th Street (Liy A/B/C/D) Lendi rive vandredi, 8:00 a.m. 
pou 2:00 p.m.  

• The Bronx: Estasyon Bedford Park (Liy B/D) Lendi rive vandredi, 8:00 a.m. pou 
2:00 p.m.  

  
Apati mèkredi 12 janvye  

• Queens: Estasyon Queens Plaza (Liy E/M/R) Lendi rive vandredi, 3:00 p.m. pou 
8:00 p.m.  

• Brooklyn: Estasyon Coney Island / Stillwell (Liy D/F/N/Q) Lendi rive vandredi, 
8:00 a.m. pou 2:00 p.m.  



  
Yo aktyèlman ofri tès PCR san randevou nan:  

• Times Square-42nd St (Manhattan) Lendi rive dimanch, 8:00 a.m. pou 2:00 p.m.  
• Grand Central Terminal (Manhattan) Lendi rive dimanch, 3:00 p.m. pou 8:00 

p.m.  
• Penn Station (Manhattan) Lendi rive dimanch, 3:00 p.m. pou 8:00 p.m.  
• Broadway Junction (Brooklyn) Lendi rive vandredi, 8:00 a.m. pou 2:00 p.m.  
• E. 180th St (Bronx) Lendi rive vandredi, 8:00 a.m. pou 2:00 p.m.  
• Roosevelt Ave (Queens) Lendi rive vandredi, 8:00 a.m. pou 2:00 p.m.  
• Jamaica-179th St (Queens) Lendi rive vandredi, 2:00 p.m. pou 7:00 p.m.  

  
Reprezantan Hakeem Jeffries te deklare, "Pandemi sa a p ap fini pou okenn nan nou 
jiskaske li fini pou nou tout. Pandan vag ivè a ap pwopaje nan vil ak eta nou an, youn 
nan pi bon defans yo se pral yon pwogram tès solid aksesib nan chak kominote ki gen 
bezwen. Mwen remèsye Gouvènè Hochul dèske li mete tès san randevou disponib nan 
estasyon Coney Island-Stilwell Avenue".  
  
Reprezantan Adriano Espaillat te deklare, "Aksè nan tès gratis, aksesib ak fyab se 
eleman prensipal sou fason n ap travèse rès pandemi COVID-19 la - epi se sa chak 
grenn moun ki rele Vil New York lakay yo merite. Mwen felisite Gouvènè Hochul dèske 
li travay ak dilijans avèk mwen pou asire rezidan 13yèm distri kongrè New York yo 
kapab pwoteje tèt yo ak fanmi yo epi aplodi ouvèti de sit tès siplemantè sa yo nan 
kolaborasyon avèk SOMOS ak MTA. Ansanm, nan travay yon fason kolaboratif atravè 
efò nou yo, nou pral travèse vag sa a tankou nou te fè sa nan de ane pase yo nan 
sipòte youn lòt ak bay elektè nou yo resous yo bezwen".  
  
Reprezantan Carolyn Maloney te deklare, "Aksè nan tès COVID-19 la kontinye se 
yon pati enpòtan nan batay Eta a kont pandemi an, espesyalman avèk transmisyon 
ekstrèm varyant Omikwon an. Mwen bat bravo pou efò Gouvènè a pou ogmante sit tès 
yo nan Vil la epi mwen rekonesan pou nouvo arè tès tanporè sa a nan Estasyon 
Queens Plaza pandan lè vwayaj nan aswè lasemèn".  
  
Senatè Eta a, Michael Gianaris te deklare, "Pwopagasyon rapid varyant Omikwon an 
te kreye gwo nouvo demann pou tès Covid. Mwen te travay pou ogmante kapasite tès 
lwès Queens epi se yon bòn nouvèl. Mwen kontan ke Eta a angaje li epi mwen 
remèsye Gouvènè Hochul. Nan asire tout moun kapab fè tès fasil regilyèman, nou 
kapab anpeche pwopagasyon covid-19 la".  
  
Senatè Eta Alessandra Biaggi te deklare, "Bronx ap fè fas ak pi gwo to pozitivite 
COVID-19 nan Vil la, epi zòn Fordham lan gen yon to pozitivite ki depase 47%. Elaji sit 
vaksen yo nan katye a se yon obligasyon pou sekirite abitan Bronx yo ak pou diminye 
vag COVID-19 aktyèl la. Mwen vle remèsye Gouvènè Kathy Hochul ak tout ekip li a 
dèske yo garanti yon sit tès endispansab nan estasyon Pak Bedford la, ak pou 
angajman inebranlab yo nan elaji aksè ak tès COVID-19 gratis pou tout Nouyòkè yo".  
  



Senatè Eta, Jamaal Bailey, te deklare, "Pandan n ap travay pou konbat vag nan ka 
yo, nou dwe fè tout sa nou kapab pou satisfè bezwen ijan pou resous tès yo nan 
kominote nou yo, espesyalman sila yo ke pandemi an te frape pi di. Ekspansyon sit tès 
siplemantè san randevou yo nan estasyon tren nou yo, sa gen ladan Estasyon Pak 
Bedford la nan Bronx, pral enpòtan nan rann tès yo pi aksesib ak konvenab pou 
rezidan nou yo. Mwen remèsye Gouvènè Hochul dèske li travay byen vit pou ogmante 
kapasite tès ak asire Nouyòkè yo gen zouti yo bezwen pou pwoteje tèt yo ak pwòch 
yo".  
  
Senatè Eta, Diane Savino, te deklare, "Mwen remèsye Gouvènè Hochul pou lidèchip 
kontinyèl li ak asistans li nan konble mank nan tès yo pou moun Sid Brooklyn yo. 
Pwent Lwès Coney Island ak Seagate souvan neglije epi sit tanporè nesesè sa a pral 
fèmen bouk la pou anpil moun".  
  
Manm Asanble Mathylde Frontus, te deklare, "Pandan Sid Brooklyn kontinye fè fas 
ak gwo to pozitivite COVID la, jwenn aksè ak tès regilye tounen yon bagay esansyèl. 
Malerezman, anpil Nouyòkè te fè fas ak gwo fil ak tan atant ki pa akseptab. Mwen 
kontan anpil ke Gouvènè Hochul ak ekip li a ap pote sit tès nesesè yo nan Brooklyn, sa 
gen ladan youn isit la nan Coney Island. Sa pral ede anpil nan batay kolektif nou kont 
Covid epi mwen ankouraje rezidan yo pou pwofite ak fè tès jan san nesesè".  
  
Manm Asanble, Cathy Nolan, te deklare, "Mwen remèsye Gouvènè Hochul dèske li 
bay nouvo sit tès sa a, ki pral ede amelyore disponibilite nan katye lwès Queens nou 
yo. Ogmante aksè nan sèvis vital sa a se kle pou redui fado enfeksyon kowonaviris la 
nan fanmi nou yo ak kominote a".  

